КОМИ РЕСПУБЛИКАЛÖН ОЛАНПАС

Коми Республикаын гражданаöс дон босьттöг юридическöй отсöгöн могмöдöмын юалöмъяс йылысь

Примитöма Коми Республикаса

Каналан Сöветöн                                               2012 вося урасьöм тöлысь 16 лунö

Тайö Оланпасыс ладмöдö Коми Республика мутасын «Россия Федерацияын дон босьттöг юридическöй отсöг йылысь» Федеральнöй оланпас олöмö пöртöмкöд йитчöм торъя йитöдъяс.

1 статья.

Коми Республика мутасын олысь Россия Федерацияса гражданаöс (водзö – граждана) дон босьттöг юридическöй отсöгöн могмöдöмын канму политика збыльмöдан юкöнын Коми Республикаса Каналан Сöветлöн уджмогъясö пырöны:

1) гражданаöс дон босьттöг юридическöй отсöгöн могмöдöмын Коми Республикаса оланпасъяс да нормативнöй инöда мукöд акт примитöм;

2) гражданаöс дон босьттöг юридическöй отсöгöн могмöдöмын Коми Республикаса оланпасъясö кутчысьöм да найöс олöмö пöртöм бöрся видзöдöм;

3) Россия Федерацияса субъектъяслöн оланпас пыртысь (бöрйöм) канму власьт органъяслöн уджмогъяс дорö федеральнöй оланпастэчасöн индöм мукöд уджмог.

2 статья.

1. Гражданаöс дон босьттöг юридическöй отсöгöн могмöдöмын канму политика олöмö пöртöмын Коми Республикаса Веськöдлан котырлöн уджмогъясö пырöны:

1) Коми Республикаса олöмö пöртысь власьт орган, кодлы сетöма уджмог гражданаöс дон босьттöг юридическöй отсöгöн могмöдöмын, да сылысь могъяс урчитöм;

2) Коми Республика мутасын дон босьттöг юридическöй отсöгöн могмöдан канму системаö пырысь Коми Республикаса олöмö пöртысь власьт органъяс, налы ведомствоувса учреждениеяс да мукöд организация урчитöм, налысь могъяс индöм;

3) юридическöй канму бюрояс котыртöм да налысь удж лöсьöдöм, а сiдзжö уджаланногсö урчитöм йылысь юалöмъяс решитöм;

4) Коми Республика мутасын дон босьттöг юридическöй отсöгöн могмöдан канму системаын пай пуктысьяслысь öта-мöдныскöд уджаланног урчитöм;

5) Коми Республикаын дон босьттöг юридическöй отсöгöн могмöдан абу канму система сöвмöдöмлы отсöг сетöм да сiйöс мыджöда отсöгöн могмöдöм;

6) дон босьттöг юридическöй отсöгöн могмöдан канму системаын адвокатъясöн дон босьттöг юридическöй отсöг сетöм йылысь быдвося тыръюöр да öтвывтöм отчёт Коми Республикаса адвокат палатаöн Коми Республикаса олöмö пöртысь власьт уполномичитöм органö мöдöданног урчитöм;

7) Россия Федерацияса нормативнöй инöда актъяс да Коми Республикаса нормативнöй инöда актъяс серти олысьясöс, на лыдын гражданаöс, кодъяслöн эм дон босьттöг юридическöй отсöг вылö инöд, инöд боксянь юöртöм кузя да инöд боксянь велöдöм кузя юридическöй канму бюрояс, адвокатъяс да нотариусъяс водзö кывкутана могъяс сувтöдöм;

8) федеральнöй оланпастэчас да Коми Республикаса оланпастэчас серти мукöд уджмог.

2. Тайö статьяса 1 юкöнын, 1 да 2 пунктъясысь öтдор, индöм уджмогъяссö олöмö пöртöмыс вермас лоны сетöма Коми Республикаса Веськöдлан котырöн уполномочитöм Коми Республикаса олöмö пöртысь власьт органлы.

3 статья.

Дон босьттöг юридическöй отсöгöн могмöдан канму система серти Коми Республикаын «Россия Федерацияын дон босьттöг юридическöй отсöг йылысь» Федеральнöй оланпасын индöм граждана категориялöн эм инöд дон босьттöг юридическöй отсöг вылö.

4 статья.

«Коми Республикалöн канму эмбурöн веськöдлöм да вöдитчöм йылысь» Коми Республикаса оланпасöн урчитöм пöрадок серти Коми Республикаса казённöй учреждениеяс ногӧн артмöдöм юридическöй канму бюрояс лоöны юридическöй кывкутысьясöн.

5 статья. 

1. Адвокатъяслы сетсьö инöд Коми Республикаын дон босьттöг юридическöй отсöгöн могмöдан канму системаö пырöдчöмö. Коми Республикаын дон босьттöг юридическöй отсöгöн могмöдан канму системаö адвокатъяслöн пырöдчанногыс олöмö пöртсьö федеральнöй оланпасъясын индöм пöрадок серти.

2. Дон босьттöг юридическöй отсöгöн могмöдан канму системаын гражданалы дон босьттöг юридическöй отсöг сетысь адвокатъяслы уджысь мынтыссьö тайö Оланпас дорö содтöдын индöм мында серти.

Дон босьттöг юридическöй отсöгöн могмöдан канму системаын гражданалы дон босьттöг юридическöй отсöг сетысь адвокатъяслы вештыссьö рöскод (туй, олöм) дон босьттöг юридическöй отсöгсö вермытöм гражданалы, кодъяслöн эм колана медицинскöй заключение, сетöмысь Коми Республикаса Веськöдлан котырлöн индöм пöрадокын да мындаын.

3. Дон босьттöг юридическöй отсöгöн могмöдан канму системаö пырöдчысь адвокатъяслы уджысь мынтыссьö да рöскод вештыссьö Коми Республикаса Веськöдлан котырöн уполномочитöм Коми Республикаса олöмö пöртысь власьт органöн Коми Республикаса адвокат палатакöд дон босьттöг юридическöй отсöг сетöм йылысь сёрнитчöм серти.

6 статья.

Тайö оланпассö олöмö пöртöмкöд йитчöм рöскодыс финансируйтсьö Коми Республикаса республиканскöй сьöмкудйысь сьöм тшöт весьтö.

7 статья.

1. Тайö Оланпасыс вынсялö сiйöс официальнöя йöзöдöмсянь 10 лун бöрын.

2. Коми Республикаса Веськöдлан котырлы примитны тайö Оланпас збыльмöдысь нормативнöй инöда актъяс.

Коми Республикаса Юралысь                                                                В.М. Гайзер

Сыктывкар

2012 вося урасьöм тöлысь 27 лун

9-РЗ №

«Коми Республикаын гражданаöс

дон босьттöг юридическöй отсöгöн

могмöдöмын юалöмъяс йылысь»

Коми Республикаса оланпас дорö

СОДТÖД

Дон босьттöг юридическöй отсöгöн могмöдан канму системаын гражданалы дон босьттöг юридическöй отсöг сетысь адвокатъяслöн уджысь мынтысян

ЫДЖДА

	д/в

№
	Услуга ним
	Арталан единица
	Уджысь мынтысян ыджда (шайтöн)

	1.
	Инöда туйдöдöм (водзö – туйдöдöм): 
	

	1.1.
	Устнöя туйдöдöм
	Öти туйдöдöм
	200,0

	1.2.
	Гижöмöн туйдöдöм
	Öти туйдöдöм
	250,0

	2.
	Шыöдчöмъяс, норасьöмъяс, корöм да мукöд инöд сяма документъяс лöсьöдöм: 
	

	2.1.
	Запросъяс, корöмъяс лöсьöдöм 
	Öти 
документ
	300,0

	2.2.
	Шыöдчöмъяс (öтувъя юрисдикция ёрдö, мирöвöй ёрдысьлы искöвöй шыöдчöмъясысь да мукöд шыöдчöмысь öтдор) да норасьöмъяс (дорйöг корсян, кассация да надзорнöй норасьöмъясысь öтдор) лöсьöдöм 
	Öти 
документ
	350,0

	2.3.
	Искöвöй шыöдчöмъяс да мукöд шыöдчöм, öтувъя юрисдикция ёрдö, мирöвöй ёрдысьлы норасьöмъяс (2.2. подпунктын индöмъясысь öтдор) лöсьöдöм
	Öти 
документ
	500,0

	2.4.
	Дорйöг корсян, кассация, надзорнöй норасьöмъяс лöсьöдöм 
	Öти 
документ
	600,0

	3.
	Гражданскöй ёрд производствоын гражданалысь кöсйöмъяссö петкöдлöм
	Öти лун участвуйтöм
	800,0

	4.
	Канму власьт органъясын, меставывса асвеськöдлан органъясын да мукöд организацияын гражданалысь кöсйöмъяссö петкöдлöм 
	Öти лун участвуйтöм
	300,0


Игнатова Е.Н. … пас

